
OʻZBEKISTONDA DAVLAT 
BOSHQARUVI TIZIMINI 

RAQAMLASHTIRISHNING 
USTUVOR YOʻNALISHLARI

Abdullayev Bobirjon Mamurjanovich
Toshkent davlat iqtisodiyot universiteti

“Iqtisodiyotda axborot texnologiyalari va tizimlari” kafedrasi magistranti

Annotatsiya. Mazkur maqolada Oʻzbekistonda davlat boshqaruvi tizimini raqamlashtirishning ustuvor yoʻnalishlari, ularning 
iqtisodiy va institutsional аҳамияти tahlil qilingan. Tadqiqotda elektron hukumat tizimini rivojlantirish, davlat xizmatlarini 
raqamlashtirish, maʼlumotlar bazalarini integratsiyalash, sunʼiy intellekt va katta maʼlumotlar texnologiyalarini boshqaruv 
jarayonlariga joriy etish masalalari yoritilgan. Shuningdek, raqamli transformatsiyaning boshqaruv samaradorligi, 
shaffoflik, kiberxavfsizlik va investitsion muhitga taʼsiri ilmiy jihatdan asoslab berilgan. Tadqiqot natijalari asosida davlat 
boshqaruvi tizimini yanada takomillashtirish boʻyicha amaliy takliflar ishlab chiqilgan.

Kalit soʻzlar: davlat boshqaruvi, raqamlashtirish, elektron hukumat, raqamli transformatsiya, sunʼiy intellekt, katta 
maʼlumotlar, kiberxavfsizlik, davlat xizmatlari, raqamli infratuzilma, boshqaruv samaradorligi.
Abstract. This article analyzes the priority directions of digitalization of the public administration system in Uzbekistan and 
their economic and institutional significance. The study examines the development of e-government systems, digitalization 
of public services, integration of databases, and the implementation of artificial intelligence and big data technologies 
into management processes. In addition, the impact of digital transformation on governance efficiency, transparency, 
cybersecurity, and the investment environment is scientifically substantiated. Based on the research findings, practical 
recommendations for further improving the public administration system have been developed.

Key words: public administration, digitalization, e-government, digital transformation, artificial intelligence, big data, 
cybersecurity, public services, digital infrastructure, governance efficiency.
Аннотация. В данной статье проанализированы приоритетные направления цифровизации системы 
государственного управления в Узбекистане, а также их экономическое и институциональное значение. В 
исследовании освещены вопросы развития системы электронного правительства, цифровизации государственных 
услуг, интеграции баз данных, внедрения технологий искусственного интеллекта и больших данных в процессы 
управления. Кроме того, научно обосновано влияние цифровой трансформации на эффективность управления, 
прозрачность, кибербезопасность и инвестиционную среду. По результатам исследования разработаны 
практические предложения по дальнейшему совершенствованию системы государственного управления.

Ключевые слова: государственное управление, цифровизация, электронное правительство, цифровая 
трансформация, искусственный интеллект, большие данные, кибербезопасность, государственные услуги, 
цифровая инфраструктура, эффективность управления.

K I R I S H
Jahon iqtisodiyotida raqamli transformatsiya jarayonlarining jadallashuvi davlat boshqaruvi tizimini 

modernizatsiya qilishni zamonaviy taraqqiyotning muhim shartlaridan biriga aylantirmoqda. Axborot-
kommunikatsiya texnologiyalarining rivojlanishi, sun’iy intellekt, katta ma’lumotlar (Big Data), bulutli 
texnologiyalar hamda elektron hukumat platformalarining keng joriy etilishi davlat xizmatlari sifatini oshirish, 

boshqaruv jarayonlarini optimallashtirish va aholiga qulay hamda shaffof xizmat ko‘rsatish imkoniyatlarini 
kengaytirmoqda. Shu jihatdan, davlat boshqaruvi tizimini raqamlashtirish nafaqat texnologik yangilanish, balki 
iqtisodiy samaradorlikni oshirish, korrupsion holatlarni kamaytirish, boshqaruv qarorlarini tezkor qabul qilish 
va fuqarolar bilan davlat organlari o‘rtasidagi o‘zaro munosabatlarni takomillashtirishning muhim omili sifatida 
namoyon bo‘lmoqda.

O‘zbekistonda ham so‘nggi yillarda davlat boshqaruvini raqamli transformatsiya qilish bo‘yicha keng 
ko‘lamli islohotlar amalga oshirilmoqda. Xususan, “Raqamli O‘zbekiston – 2030” strategiyasi, elektron hukumat 
tizimini rivojlantirish, davlat xizmatlarini onlayn shaklga o‘tkazish, idoralararo elektron hamkorlikni kuchaytirish 
hamda ma’lumotlar bazalarini integratsiyalashga qaratilgan chora-tadbirlar mamlakatda zamonaviy boshqaruv 
modelini shakllantirishga xizmat qilmoqda. Natijada davlat xizmatlaridan foydalanish imkoniyatlari kengayib, 
boshqaruv tizimining ochiqligi va samaradorligi bosqichma-bosqich ortib bormoqda.

Mazkur mavzuning dolzarbligi shundaki, bugungi globallashuv va raqamli iqtisodiyot sharoitida davlat 
boshqaruvi tizimining samaradorligi ko‘p jihatdan uning raqamlashtirish darajasi bilan belgilanmoqda. Davlat 
organlari faoliyatida zamonaviy raqamli texnologiyalarni keng qo‘llash iqtisodiy rivojlanishni jadallashtirish, 
investitsion muhitni yaxshilash, byurokratik to‘siqlarni qisqartirish hamda aholining davlat xizmatlariga bo‘lgan 
ishonchini mustahkamlashga xizmat qiladi. Shu bilan birga, raqamlashtirish jarayonlarini ustuvor yo‘nalishlar 
asosida tashkil etish mavjud resurslardan samarali foydalanish va davlat boshqaruvi tizimining barqaror 
rivojlanishini таъминlash imkonini beradi.

Ushbu maqolada O‘zbekistonda davlat boshqaruvi tizimini raqamlashtirishning ustuvor yo‘nalishlari, 
ularning iqtisodiy va institutsional аҳамiyati hamda istiqboldagi rivojlanish imkoniyatlari ilmiy jihatdan tahlil 
qilinadi. Shuningdek, davlat boshqaruvida raqamli texnologiyalarni qo‘llash orqali boshqaruv samaradorligini 
oshirish, interaktiv davlat xizmatlarini kengaytirish va zamonaviy raqamli infratuzilmani rivojlantirish masalalariga 
alohida e’tibor qaratiladi.

M A V Z U G A  O I D  A D A B I Y O T L A R  S H A R H I
Davlat boshqaruvi tizimini raqamlashtirish masalalari soʻnggi yillarda iqtisodiy va institutsional rivojlanishning 

ustuvor yoʻnalishlaridan biri sifatida koʻplab olimlar va xalqaro tashkilotlar tomonidan keng tadqiq etilmoqda. 
Xususan, A. Alimuhamedov va D. Xudoyqulov elektron hukumat tizimining shakllanishi hamda raqamli 
iqtisodiyotning rivojlanishida davlat boshqaruvining transformatsion roli muhim ekanligini taʼkidlaydi. Mualliflar 
elektron hukumat platformalarining davlat xizmatlari sifatini oshirish, byurokratik toʻsiqlarni kamaytirish va 
boshqaruv jarayonlarini optimallashtirishdagi ahamiyatini ilmiy jihatdan asoslab bergan [1].

N. Joʻrayev davlat boshqaruvida axborot-kommunikatsiya texnologiyalarini qoʻllash masalalarini tahlil 
qilib, zamonaviy AKT vositalarining boshqaruv samaradorligini oshirishdagi oʻrniga alohida eʼtibor qaratadi. 
Tadqiqotda davlat organlari faoliyatida raqamli texnologiyalardan foydalanish boshqaruv tezkorligini oshirish, 
maʼlumot almashinuvini soddalashtirish hamda davlat xizmatlari ochiqligini taʼminlashning muhim omili sifatida 
baholangan [2].

M. Castells tomonidan ishlab chiqilgan tarmoq jamiyati konsepsiyasi raqamli transformatsiyaning nazariy 
asoslarini yoritishda muhim manbalardan biri hisoblanadi. Muallifning fikricha, axborot texnologiyalari va global 
tarmoqlar zamonaviy boshqaruv tizimlarining asosiy tarkibiy qismiga aylanib, davlat va jamiyat oʻrtasidagi 
munosabatlarning yangi modelini shakllantirmoqda. Ayniqsa, raqamli infratuzilmaning rivojlanishi boshqaruv 
tizimining moslashuvchanligi va samaradorligini oshirishga xizmat qilishi qayd etilgan [3].

D. Tapscott raqamli iqtisodiyot sharoitida boshqaruv tizimlarining transformatsiyasi haqida fikr yuritib, 
zamonaviy texnologiyalar davlat boshqaruvida shaffoflik, tezkorlik va innovatsion yondashuvlarni rivojlantirishini 
taʼkidlaydi. Tadqiqotda raqamli platformalar orqali davlat xizmatlarini koʻrsatish iqtisodiy samaradorlikni oshirish 
bilan birga, fuqarolarning davlat boshqaruvi tizimiga boʻlgan ishonchini mustahkamlashi qayd etilgan [4].

Janowski davlat boshqaruvining evolyutsion rivojlanishini tahlil qilib, raqamli hukumat tizimining oddiy 
elektron xizmat koʻrsatish bosqichidan kompleks raqamli transformatsiya bosqichiga oʻtayotganini asoslab 
beradi. Muallifning fikricha, zamonaviy raqamli boshqaruv tizimi nafaqat texnologik yangilanish, balki 
institutsional va ijtimoiy transformatsiyani ham oʻz ichiga oladi [5].

Birlashgan Millatlar Tashkilotining “E-Government Survey 2024” hisobotida elektron hukumat tizimining 
barqaror rivojlanishdagi ahamiyati keng yoritilgan. Hisobotda davlat xizmatlarini raqamlashtirish aholining 
davlat xizmatlaridan foydalanish imkoniyatlarini kengaytirishi, korrupsion holatlarni kamaytirishi va boshqaruv 
samaradorligini oshirishi qayd etilgan [6].

OECD tomonidan tayyorlangan “Digital Government Index: 2023 Results” tadqiqotida davlat boshqaruvining 
raqamlashtirish darajasini baholash mezonlari ishlab chiqilgan. Tadqiqotda maʼlumotlar integratsiyasi, ochiq 
maʼlumotlar tizimi, fuqarolar bilan interaktiv aloqa va raqamli infratuzilma davlat boshqaruvi samaradorligini 
belgilovchi asosiy omillar sifatida koʻrsatib oʻtilgan [7].

Jahon bankining “Digital Development Overview Report” hisobotida raqamli transformatsiyaning iqtisodiy 
rivojlanishga taʼsiri tahlil qilingan. Hisobotga koʻra, davlat boshqaruvida raqamli texnologiyalarni joriy etish 
investitsion muhitni yaxshilash, biznes yuritish qulayligini oshirish va davlat xarajatlarini optimallashtirish 
imkonini beradi [8].

Alenezi tomonidan olib borilgan tadqiqotda raqamli hukumat transformatsiyasining asosiy bosqichlari 
va uni amalga oshirish mexanizmlari oʻrganilgan. Muallif raqamli transformatsiya muvaffaqiyati texnologik 
infratuzilma, inson kapitali va davlat siyosatining oʻzaro uygʻunligiga bogʻliq ekanligini taʼkidlaydi [9].

Headayetullah va Pradhan tadqiqotida davlat boshqaruvi tizimida axborot almashinuvi xavfsizligi hamda 
interoperabellik masalalari chuqur tahlil qilingan. Tadqiqotda integratsiyalashgan axborot tizimlarining samarali 
ishlashi uchun kiberxavfsizlik va ishonchli maʼlumot almashinuvi mexanizmlarini rivojlantirish zarurligi asoslab 
berilgan [10].

Umuman olganda, tahlil qilingan ilmiy adabiyotlar davlat boshqaruvi tizimini raqamlashtirish zamonaviy 
iqtisodiy taraqqiyotning muhim omillaridan biri ekanligini koʻrsatadi. Tadqiqotlarda elektron hukumat, raqamli 
infratuzilma, sunʼiy intellekt, ochiq maʼlumotlar tizimi va kiberxavfsizlik kabi yoʻnalishlar davlat boshqaruvi 
samaradorligini oshirishning asosiy vositalari sifatida baholangan. Shu bilan birga, raqamli transformatsiyaning 
muvaffaqiyati texnologik infratuzilma, institutsional islohotlar va inson kapitalining rivojlanish darajasi bilan 
chambarchas bogʻliq ekanligi ilmiy jihatdan asoslab berilgan.

T A D Q I Q O T  M E T O D O L O G I YA S I
Tadqiqot davomida Oʻzbekistonda davlat boshqaruvi tizimini raqamlashtirish jarayonlariga oid maʼlumotlar 

rasmiy statistik manbalar, davlat organlari hisobotlari, normativ-huquqiy hujjatlar, elektron hukumat platformalari 
hamda mahalliy va xorijiy ilmiy adabiyotlar asosida yigʻildi. Xususan, “Raqamli Oʻzbekiston – 2030” strategiyasi, 
davlat xizmatlari portali faoliyati va raqamli transformatsiya koʻrsatkichlari bilan bogʻliq maʼlumotlardan 
foydalanildi. Tadqiqotda tizimli yondashuv, qiyosiy tahlil, statistik kuzatuv va iqtisodiy tahlil usullari qoʻllanildi. 
Olingan maʼlumotlar davlat boshqaruvida raqamli texnologiyalarning joriy etilish darajasi, xizmatlar samaradorligi 
va boshqaruv jarayonlariga taʼsirini aniqlash asosida tahlil qilindi. Shuningdek, rivojlangan davlatlar tajribasi 
bilan solishtirish orqali Oʻzbekiston sharoitida davlat boshqaruvini raqamlashtirishning ustuvor yoʻnalishlari va 
istiqbolli rivojlanish tendensiyalari baholandi.

T A H L I L  V A  N A T I J A L A R
Bugungi kunda davlat boshqaruvi tizimini raqamlashtirish iqtisodiyotni modernizatsiya qilish, boshqaruv 

samaradorligini oshirish hamda davlat xizmatlarini aholiga yanada yaqinlashtirishning muhim omillaridan 
biri hisoblanadi. Raqamli texnologiyalarning davlat boshqaruvi tizimiga keng joriy etilishi natijasida maʼlumot 
almashinuvi tezlashadi, boshqaruv qarorlarini қабул qilish sifati ortadi hamda inson omili bilan bogʻliq byurokratik 
toʻsiqlar sezilarli darajada qisqaradi. Shu jihatdan, Oʻzbekistonda davlat boshqaruvi tizimini raqamlashtirish 
jarayoni mamlakatda amalga oshirilayotgan iqtisodiy va institutsional islohotlarning muhim tarkibiy qismi sifatida 
namoyon boʻlmoqda.

Soʻnggi yillarda mamlakatda elektron hukumat tizimini rivojlantirish, davlat xizmatlarini raqamli shaklga 
oʻtkazish, idoralararo integratsiyani kuchaytirish hamda aholi uchun qulay elektron platformalarni yaratish 
boʻyicha keng koʻlamli ishlar amalga oshirildi. Natijada koʻplab davlat xizmatlari onlayn shaklga oʻtkazilib, 
fuqarolar va tadbirkorlik subyektlari uchun vaqt hamda xarajatlarni tejash imkoniyati yaratildi. Ayniqsa, davlat 
xizmatlari markazlari va yagona interaktiv davlat xizmatlari portali orqali koʻrsatilayotgan xizmatlar sonining 
ortishi davlat boshqaruvi tizimining ochiqligi va shaffofligini oshirishga xizmat qilmoqda (1-jadval).

1-jadval. Oʻzbekistonda davlat boshqaruvi tizimini raqamlashtirishning asosiy ustuvor yoʻnalishlari va ularning 
ahamiyati1

Ustuvor yoʻnalishlar Amalga oshirilayotgan chora-tadbirlar Kutilayotgan natijalar

Elektron hukumat tizimini 
rivojlantirish

Davlat xizmatlarini onlayn platformaga oʻtkazish, 
Yagona interaktiv davlat xizmatlari portalini 
kengaytirish

Davlat xizmatlari tezkorligi va 
shaffofligini oshirish

Idoralararo integratsiyani 
kuchaytirish

Davlat organlari maʼlumotlar bazalarini yagona 
tizimga ulash

Hujjat almashinuvi va byurokratik 
jarayonlarni qisqartirish

Mobil davlat xizmatlarini 
rivojlantirish

Mobil ilovalar va masofaviy xizmatlarni keng joriy 
etish

Aholining davlat xizmatlaridan 
foydalanish qulayligini oshirish

1	  Manba: muallif ishlanmasi.

Sunʼiy intellekt 
texnologiyalarini joriy etish

Tahliliy monitoring va avtomatlashtirilgan boshqaruv 
tizimlarini qoʻllash

Qaror qabul qilish samaradorligini 
oshirish

Kiberxavfsizlikni 
mustahkamlash

Axborot xavfsizligi standartlari va himoya tizimlarini 
takomillashtirish

Shaxsiy va davlat maʼlumotlari 
xavfsizligini taʼminlash

Raqamli infratuzilmani 
rivojlantirish

Yuqori tezlikdagi internet va telekommunikatsiya 
tarmoqlarini kengaytirish

Hududlarda raqamli tenglikni 
taʼminlash

Raqamli savodxonlikni 
oshirish

Davlat xizmatchilari va aholi uchun raqamli 
koʻnikmalarni rivojlantirish

Raqamli xizmatlardan samarali 
foydalanish imkoniyatini 
kengaytirish

Jadval maʼlumotlaridan koʻrinib turibdiki, Oʻzbekistonda davlat boshqaruvi tizimini raqamlashtirish 
kompleks va koʻp yoʻnalishli jarayon sifatida amalga oshirilmoqda. Asosiy eʼtibor davlat xizmatlarini elektron 
shaklga oʻtkazish, idoralararo integratsiyani kuchaytirish va zamonaviy texnologiyalarni boshqaruv tizimiga joriy 
etishga qaratilgan. Ayniqsa, sunʼiy intellekt va mobil xizmatlarning rivojlanishi boshqaruv jarayonlarini yanada 
tezkor va samarali tashkil etish imkonini bermoqda. Shu bilan birga, kiberxavfsizlik va raqamli infratuzilmani 
rivojlantirishga alohida eʼtibor qaratilishi raqamli transformatsiyaning barqarorligini taʼminlashda muhim omil 
boʻlib xizmat qiladi. Mazkur yoʻnalishlarning izchil amalga oshirilishi kelgusida davlat boshqaruvi tizimining 
ochiqligi, shaffofligi va samaradorligini sezilarli darajada oshirishga xizmat qiladi.

Davlat boshqaruvini raqamlashtirishning asosiy ustuvor yoʻnalishlaridan biri elektron hukumat tizimini 
takomillashtirish hisoblanadi. Elektron hukumat davlat organlari faoliyatini yagona raqamli platforma asosida 
birlashtirish imkonini beradi. Bu tizim orqali fuqarolar davlat xizmatlaridan masofadan turib foydalanish, murojaat 
yuborish, hujjatlarni elektron shaklda olish va toʻlovlarni amalga oshirish imkoniyatiga ega boʻlmoqda. Elektron 
hukumat tizimining rivojlanishi davlat organlari oʻrtasida maʼlumot almashinuvi samaradorligini ham oshiradi. 
Natijada takroriy hujjatlar aylanishi qisqarib, boshqaruv xarajatlari kamayadi.

Oʻzbekistonda davlat boshqaruvi tizimini raqamlashtirishning yana bir muhim yoʻnalishi maʼlumotlar 
bazalarini integratsiyalash va yagona axborot tizimlarini shakllantirish bilan bogʻliqdir. Turli davlat organlarida 
mavjud maʼlumotlar bazalarining oʻzaro bogʻlanmaganligi boshqaruv samaradorligiga salbiy taʼsir koʻrsatishi 
mumkin. Shu sababli yagona integratsiyalashgan axborot platformalarini yaratish davlat xizmatlari sifati va 
tezkorligini oshirishda muhim ahamiyat kasb etadi. Masalan, soliq, bojxona, bank, kadastr va adliya tizimlari 
oʻrtasida elektron maʼlumot almashinuvining yoʻlga qoʻyilishi ortiqcha byurokratik jarayonlarni kamaytiradi va 
fuqarolar uchun qulaylik yaratadi.

Raqamlashtirish jarayonida sunʼiy intellekt va katta maʼlumotlar texnologiyalaridan foydalanish ham ustuvor 
yoʻnalishlardan biri sifatida qaralmoqda. Sunʼiy intellekt asosida davlat boshqaruvi tizimida tahliliy prognozlash, 
avtomatlashtirilgan monitoring va qaror qabul qilish jarayonlarini optimallashtirish imkoniyati kengaymoqda. 
Xususan, aholining murojaatlarini avtomatik tahlil qilish, ijtimoiy-iqtisodiy koʻrsatkichlarni prognozlash va 
davlat xizmatlari sifatini monitoring qilishda zamonaviy algoritmlardan foydalanish boshqaruv samaradorligini 
oshirishga xizmat qiladi. Katta maʼlumotlar texnologiyalari esa iqtisodiy jarayonlarni real vaqt rejimida kuzatish 
hamda resurslarni samarali taqsimlash imkonini beradi (2-jadval).

2-jadval. Davlat boshqaruvi tizimida raqamli texnologiyalarni qoʻllashning samaradorlik koʻrsatkichlari2

Koʻrsatkichlar Anʼanaviy 
boshqaruv tizimi

Raqamlashtirilgan 
boshqaruv tizimi Samaradorlikdagi oʻzgarish

Davlat xizmatlarini koʻrsatish 
muddati

Uzoq va bosqichma-
bosqich Tezkor va avtomatlashtirilgan Vaqt tejaladi

Hujjat aylanishi Qogʻoz shaklida Elektron shaklda Xarajatlar kamayadi
Fuqarolarning murojaatlarini 
koʻrib chiqish Qoʻlda va sekin Onlayn monitoring asosida Tezkorlik oshadi

Maʼlumot almashinuvi Alohida tizimlar orqali Integratsiyalashgan platforma 
asosida

Axborot almashinuvi 
samaradorligi ortadi

Shaffoflik darajasi Nisbatan past Ochiq va nazorat qilinadigan Korrupsion xavf kamayadi
Xizmatlardan foydalanish 
imkoniyati Hududiy cheklangan 24/7 onlayn foydalanish 

imkoniyati Qulaylik oshadi

Boshqaruv qarorlarini qabul 
qilish

Statistik hisobotlarga 
asoslangan Real vaqt maʼlumotlari asosida Aniqlik va samaradorlik oshadi

2	  Manba: muallif ishlanmasi.

Jadval maʼlumotlari davlat boshqaruvi tizimida raqamli texnologiyalarni joriy etish boshqaruv samaradorligini 
sezilarli darajada oshirishini koʻrsatadi. Xususan, elektron platformalar orqali davlat xizmatlarini koʻrsatish 
muddati qisqarib, fuqarolar va tadbirkorlik subyektlari uchun ortiqcha vaqt hamda xarajatlar kamaymoqda. 
Hujjatlarning elektron shaklda yuritilishi boshqaruv jarayonlarini soddalashtirib, qogʻozbozlik darajasini 
pasaytirmoqda. Shu bilan birga, integratsiyalashgan axborot tizimlari davlat organlari oʻrtasida tezkor 
maʼlumot almashinuvini taʼminlab, boshqaruv qarorlarining aniqligini oshirmoqda. Raqamlashtirishning muhim 
natijalaridan biri davlat xizmatlari ochiqligi va shaffofligining ortishi hisoblanadi. Bu esa korrupsion holatlarni 
kamaytirish va fuqarolarning davlat boshqaruvi tizimiga boʻlgan ishonchini mustahkamlashga xizmat qilmoqda.

Davlat boshqaruvi tizimini raqamlashtirishda kiberxavfsizlik masalasi ham alohida ahamiyat kasb etadi. 
Raqamli platformalar va elektron maʼlumotlar hajmining ortishi axborot xavfsizligini taʼminlash zaruratini 
kuchaytiradi. Shu sababli davlat organlarida zamonaviy himoya tizimlarini joriy etish, maʼlumotlarni shifrlash va 
axborot xavfsizligi standartlarini takomillashtirish muhim vazifalardan biri hisoblanadi. Kiberxavfsizlikni taʼminlash 
nafaqat davlat organlari faoliyatining uzluksizligini saqlash, balki fuqarolarning shaxsiy maʼlumotlarini himoya 
qilish nuqtayi nazaridan ham muhimdir. Bu esa davlat boshqaruvi tizimiga boʻlgan ishonchni mustahkamlashga 
xizmat qiladi.

Davlat xizmatlarini mobil platformalar orqali koʻrsatish ham raqamlashtirishning ustuvor yoʻnalishlari 
qatoriga kiradi. Mobil ilovalar orqali xizmatlardan foydalanish imkoniyatining kengayishi aholining davlat 
xizmatlariga boʻlgan qulayligini oshiradi. Ayniqsa, uzoq hududlarda yashovchi fuqarolar uchun masofaviy 
xizmatlarning mavjudligi vaqt va xarajatlarni tejash imkonini beradi. Mobil xizmatlarning rivojlanishi natijasida 
davlat va aholi oʻrtasidagi oʻzaro aloqa yanada samarali shakllanmoqda. Bu esa davlat boshqaruvi tizimining 
ijtimoiy samaradorligini oshiradi.

Raqamlashtirishning iqtisodiy samaralari ham muhim ahamiyatga ega. Davlat boshqaruvi tizimida raqamli 
texnologiyalarning qoʻllanilishi budjet xarajatlarini optimallashtirish, xizmat koʻrsatish tezligini oshirish hamda 
inson omili bilan bogʻliq xatolarni kamaytirish imkonini beradi. Elektron hujjat aylanishi tizimining rivojlanishi 
qogʻoz xarajatlarini qisqartiradi va ekologik samaradorlikni ham taʼminlaydi. Bundan tashqari, raqamlashtirish 
investitsion muhitni yaxshilashga ham xizmat qiladi. Chunki shaffof va tezkor boshqaruv tizimi xorijiy investorlar 
uchun qulay biznes muhiti shakllanishiga yordam beradi.

3-jadval. Davlat boshqaruvi tizimini raqamlashtirishning iqtisodiy va ijtimoiy samaralari3

Samaradorlik yoʻnalishlari Raqamlashtirish natijalari Taʼsir darajasi
Budjet xarajatlarini qisqartirish Qogʻoz hujjatlar va ortiqcha maʼmuriy xarajatlar kamayadi Yuqori
Davlat xizmatlari sifati Xizmatlar tezkor va qulay shaklda koʻrsatiladi Yuqori
Korrupsion xavflarni kamaytirish Inson omili qisqaradi va ochiqlik ortadi Yuqori
Investitsion muhitni yaxshilash Shaffof boshqaruv xorijiy investorlar ishonchini oshiradi Oʻrta–yuqori
Vaqt tejalishi Fuqarolar va tadbirkorlar xizmatlarni masofadan oladi Yuqori

Hududiy tenglikni taʼminlash Uzoq hududlarda ham davlat xizmatlaridan foydalanish 
imkoniyati yaratiladi Oʻrta

Boshqaruv samaradorligini oshirish Real vaqt maʼlumotlari asosida qarorlar qabul qilinadi Yuqori
Aholining davlatga ishonchini 
mustahkamlash Ochiq va shaffof tizim shakllanadi Yuqori

Jadval maʼlumotlaridan koʻrinib turibdiki, davlat boshqaruvi tizimini raqamlashtirish nafaqat texnologik, 
balki iqtisodiy va ijtimoiy jihatdan ham muhim samaralar bermoqda. Ayniqsa, davlat xizmatlarining elektron 
shaklga oʻtishi budjet xarajatlarini kamaytirish, xizmat koʻrsatish tezligini oshirish va fuqarolar uchun qulaylik 
yaratishda muhim omil boʻlib xizmat qilmoqda. Shu bilan birga, boshqaruv jarayonlarining shaffoflashuvi 
korrupsion xavflarni kamaytirishga ijobiy taʼsir koʻrsatmoqda. Raqamli boshqaruv tizimi investorlar uchun ham 
ishonchli va barqaror muhit shakllanishiga yordam beradi. Hududlarda masofaviy xizmatlarning rivojlanishi esa 
davlat xizmatlaridan foydalanish imkoniyatlarini kengaytirib, ijtimoiy tenglikni taʼminlashga xizmat qilmoqda. 
Umuman, raqamlashtirish davlat boshqaruvi samaradorligini oshirishning strategik omillaridan biri sifatida 
namoyon boʻlmoqda.

Hududlarda davlat boshqaruvini raqamlashtirish jarayonlarini jadallashtirish ham dolzarb masalalardan biri 
hisoblanadi. Ayrim hududlarda internet infratuzilmasining yetarli rivojlanmaganligi hamda raqamli savodxonlik 
darajasining pastligi raqamli xizmatlardan foydalanish imkoniyatlarini cheklashi mumkin. Shu sababli hududlarda 
telekommunikatsiya infratuzilmasini rivojlantirish, yuqori tezlikdagi internet tarmoqlarini kengaytirish va aholining 

3	  Manba: muallif ishlanmasi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1814

2026-yil, mart. № 3-son.

raqamli koʻnikmalarini oshirish zarur. Ayniqsa, davlat xizmatchilarining raqamli kompetensiyalarini rivojlantirish 
boshqaruv tizimining samarali faoliyat yuritishida muhim oʻrin tutadi.

Davlat boshqaruvi tizimini raqamlashtirishda xalqaro tajribadan foydalanish ham muhim ahamiyatga ega. 
Rivojlangan davlatlar tajribasi shuni koʻrsatadiki, raqamli transformatsiya davlat boshqaruvi samaradorligini 
sezilarli darajada oshirish imkonini beradi. Masalan, Estoniya, Janubiy Koreya va Singapur kabi davlatlarda 
elektron hukumat tizimi yuqori darajada rivojlangan boʻlib, aksariyat davlat xizmatlari toʻliq raqamlashtirilgan. 
Ushbu tajribalar Oʻzbekiston uchun ham muhim metodologik asos boʻlib xizmat qilishi mumkin. Shu bilan birga, 
milliy xususiyatlarni inobatga olgan holda raqamli transformatsiya modelini shakllantirish muhimdir.

Raqamli davlat boshqaruvi tizimining samarali ishlashi uchun normativ-huquqiy bazani takomillashtirish 
ham zarur hisoblanadi. Raqamli hujjat aylanishi, elektron identifikatsiya, elektron imzo va maʼlumotlarni himoya 
qilish bilan bogʻliq huquqiy mexanizmlarning takomillashtirilishi raqamlashtirish jarayonining institutsional 
asoslarini mustahkamlaydi. Shu bilan birga, davlat organlari faoliyatida ochiq maʼlumotlar tizimini rivojlantirish 
ham shaffoflikni taʼminlashda muhim rol oʻynaydi. Ochiq maʼlumotlardan foydalanish ilmiy tadqiqotlar, biznes 
tahlillari va jamoatchilik nazoratini rivojlantirishga xizmat qiladi.

Umuman olganda, Oʻzbekistonda davlat boshqaruvi tizimini raqamlashtirish mamlakat iqtisodiyoti va ijtimoiy 
sohasining barqaror rivojlanishida muhim strategik yoʻnalishlardan biri hisoblanadi. Raqamli texnologiyalarni 
davlat boshqaruvi tizimiga keng joriy etish orqali boshqaruv samaradorligini oshirish, davlat xizmatlari sifatini 
yaxshilash, korrupsion holatlarni kamaytirish va aholining davlat organlariga boʻlgan ishonchini mustahkamlash 
imkoniyati kengaymoqda. Kelgusida sunʼiy intellekt, katta maʼlumotlar va zamonaviy axborot tizimlarini keng 
qoʻllash orqali davlat boshqaruvi tizimining yanada samarali, shaffof va innovatsion modelini shakllantirish 
mumkin boʻladi.

X U L O S A  V A  T A K L I F L A R
Xulosa qilib aytganda, Oʻzbekistonda davlat boshqaruvi tizimini raqamlashtirish mamlakatning ijtimoiy-

iqtisodiy rivojlanishini jadallashtirish, boshqaruv samaradorligini oshirish va aholiga koʻrsatilayotgan davlat 
xizmatlari sifatini yaxshilashning muhim strategik yoʻnalishlaridan biri hisoblanadi. Soʻnggi yillarda elektron 
hukumat tizimini rivojlantirish, davlat xizmatlarini raqamli platformalar orqali koʻrsatish, idoralararo integratsiyani 
kuchaytirish hamda zamonaviy axborot texnologiyalarini boshqaruv jarayonlariga keng joriy etish boʻyicha 
amalga oshirilayotgan islohotlar davlat boshqaruvi tizimining ochiqligi va shaffofligini oshirishga xizmat 
qilmoqda. Ayniqsa, sunʼiy intellekt, katta maʼlumotlar va avtomatlashtirilgan boshqaruv tizimlarining joriy etilishi 
boshqaruv qarorlarini tezkor va aniq qabul qilish imkoniyatlarini kengaytirmoqda.

Shu bilan birga, davlat boshqaruvini raqamlashtirish jarayonlarini yanada takomillashtirish uchun quyidagi 
takliflarni amalga oshirish maqsadga muvofiq hisoblanadi:

1.	 Davlat organlari oʻrtasida yagona integratsiyalashgan axborot tizimlarini kengaytirish va maʼlumot 
almashinuvi samaradorligini oshirish zarur. 

2.	 Hududlarda yuqori tezlikdagi internet infratuzilmasini rivojlantirish hamda raqamli tenglikni taʼminlashga 
qaratilgan investitsiyalar hajmini oshirish lozim. 

3.	 Davlat xizmatchilarining raqamli kompetensiyalarini rivojlantirish boʻyicha muntazam oʻquv dasturlarini 
tashkil etish maqsadga muvofiqdir. 

4.	 Sunʼiy intellekt va katta maʼlumotlar texnologiyalarini davlat boshqaruvi tizimiga bosqichma-bosqich 
joriy etish orqali boshqaruv samaradorligini oshirish zarur. 

5.	 Kiberxavfsizlik tizimini takomillashtirish, davlat maʼlumotlar bazalarini himoya qilish va zamonaviy 
axborot xavfsizligi standartlarini keng joriy etish muhim ahamiyat kasb etadi. 

6.	 Davlat xizmatlari mobil ilovalarining funksional imkoniyatlarini kengaytirish va aholining barcha 
qatlamlari uchun qulay elektron xizmatlarni rivojlantirish lozim. 

7.	 Ochiq maʼlumotlar platformalarini rivojlantirish orqali davlat boshqaruvida shaffoflik va jamoatchilik 
nazoratini kuchaytirish maqsadga muvofiq hisoblanadi. 

Umuman olganda, davlat boshqaruvi tizimini raqamlashtirishning izchil davom ettirilishi Oʻzbekistonda 
samarali, shaffof va innovatsion boshqaruv modelini shakllantirishga, davlat xizmatlari sifatini xalqaro standartlar 
darajasiga olib chiqishga hamda mamlakatning raqamli iqtisodiyotga oʻtish jarayonini jadallashtirishga xizmat 
qiladi.

